
A.L. 15 tal-2019

ATT DWAR L-INTRAPRIŻA TA’ MALTA
(KAP. 463)

Regolamenti tal-2019 dwar l-Iżvilupp tal-Ħiliet 

BIS-SAĦĦA tas-setgħat mogħtija bl-artikolu 5 tal-Att dwar l-
Intrapriża ta’ Malta, il-Ministru għall-Ekonomija, l-Investiment u n-
Negozji ż-Żgħar, wara konsultazzjoni mal-Korporazzjoni dwar l-
Intrapriża ta’ Malta, u bi qbil mal-Ministru għall-Finanzi, għamel
dawn ir-regolamenti li ġejjin:-

Titolu u bidu fi-
seħħ.

1. (1) It-titolu ta’ dawn ir-regolamenti huwa r-Regolamenti
tal-2019 dwar l-Iżvilupp tal-Ħiliet.

(2) Dawn ir-regolamenti għandhom jitqiesu li daħlu fis-seħħ
mill-1 ta’ Settembru 2018. 

Tifsir.2. F’dawn ir-regolamenti, kemm-il darba r-rabta tal-kliem ma
teħtieġx xort’oħra:

Kap. 463."l-Att" tfisser l-Att dwar l-Intrapriża ta’ Malta; 

"impriża" għandha l-istess tifsira kif mogħti lilha fl-Att; 

"impriża kbira" tfisser kull intrapriża li ma tikkwalifikax
bħala "impriża żgħira" jew "impriża ta’ daqs medja";

 "impriża ta’ daqs medju" għandu jkollha t-tifsira mogħtija
lilha permezz tal-Anness I mar-Regolament tal-Kummissjoni
(UE) Nru 651/2014 tas-17 ta’ Ġunju 2014;

"impriża żgħira" għandu jkollha t-tifsira mogħtija lilha
permezz tal-Anness I mar-Regolament tal-Kummissjoni (UE)
Nru 651/2014 tas-17 ta’ Ġunju 2014;

 "il-Korporazzjoni" tfisser l-Intrapriża ta’ Malta mwaqqfa
taħt l-Att; 

"Linji gwida" tfisser dawk il-linji gwida li jistgħu jiġu
pubblikati mill-Korporazzjoni minn żmien għal żmien skont l-
Att;

"spiża kwalifikanti" tfisser dik in-nefqa li tista’ tikkwalifika
għall-assistenza skont dawn ir-regolamenti u li tkun konformi
mal-Linji gwida.

Assistenza għal 
iżvilupp ta’ 
programmi ta’ 
taħriġ.

3. Meta l-Korporazzjoni tkun sodisfatta li impriża li twettaq
jew li għandha ħsieb li twettaq attività li tista’ tikkontribwixxi għall-
iżvilupp ekonomiku ta’ Malta tkun teħtieġ l-għajnuna biex tipprovdi
taħriġ lill-ħaddiema fi rigward ta’ xogħlhom, il-Korporazzjoni tista’
tipprovdi impriża bħal dik bi kreditu ta’ taxxa jew b’għotja finanzjarja,
skont it-termini u l-kondizzjonijiet msemmijin fi Linji Gwida.

Assistenza 
għall-impriża 
eliġibbli.

4. L-impriża għandha tikkwalifika biss għal-assistenza
provduta minn dawn ir-regolamenti jekk l-impriża tkun impjegat mill-
inqas ħames (5) impjegati fuq bażi full time u tilħaq kriterji oħra
addizzjonali msemmijin fil-Linji Gwida.

Forma tal-
għajnuna.

5. (1) Kwalunkwe għajnuna mogħtija skont dawn ir-
regolament m’għandhiex teċċedi:

(a) sebgħin fil-mija (70%) tal-ispejjeż eliġibbli fil-każ ta’
impriża li tikkwalifika bħala impriża żgħira;

(b) sittin fil-mija (60%) tal-ispejjeż eliġibbli fil-każ ta’
impriża li tikkwalifika bħala impriża ta’ daqs medju;

(ċ) ħamsin fil-mija (50%) tal-ispejjeż eliġibbli fil-każ ta’
impriża li tikkwalifika bħala impriża kbira.

(2) L-ammont totali tal-għajnuna li tista’ tingħata lill-impriża
għall-finijiet ta’ dan ir-regolament m’għandhiex teċċedi l-ammont ta’
miljun euro (€1,000,000).

Forma ta’ 
kreditu tat-
taxxa.

6. Il-kreditu ta’ taxxa msemmi f’dawn ir-regolamenti għandu
jkun dovut bħala tnaqqis mit-taxxa dovuta mil-impriża fuq income
taxxabli li ġej mil-kummerċ jew negozju tal-impriża għal dik is-sena
ta’ stima, stabbilit skont it-termini u kondizzjonijiet imniżżlin fi Linji
Gwida, u, fejn il-kreditu ta’ taxxa għal dik is-sena ta’ stima jaqbeż it-
taxxa dovuta fuq income fuq l-income taxxabli li ġej mil-kummerċ jew
negozju għal dik is-sena ta’ stima mill-impriża għal dik is-sena, l-
eċċess fil-kreditu ta’ taxxa għandu jkun permess li jinġarr ‘il quddiem
għas-sena ta’ stima suċċessiva u għandu jitqies bħala kreditu ta’ taxxa
għal dik is-sena:

Iżda kreditu ta’ taxxa m’għandux jagħti lok għal dritt ta’
rifużjoni ta’ taxxa.

Data tal-għeluq 
għas-
sottomissjoni tal-
applikazzjonijiet 
għal għajnuna.

7. L-ebda għajnuna mill-Korporazzjoni m’għandha tingħata
taħt dawn ir-Regolamenti wara l-31 ta’ Diċembru 2020.

Revoka 
L.S. 463.12.

8. Ir-Regolamenti dwar Għajnuna għal Trasferiment tal-
Għarfien huma b’dan revokati, mingħajr ebda preġudizzju għal
għajnuna diġà mogħtija, ma’ dħul fis-seħħ ta’ dawn ir-regolamenti.

